
MEHNAT MIGRATSIYASI 
JARAYONLARINI TARTIBGA 
SOLISHNING XALQARO 
HUQUQIY ASOSLARI VA 
INSTITUTLARI
Askarov Zoxidjon Sadikjanovich
Yuridik	fanlar	falsafa	doktori,	Toshkent	davlat	yuridik	universiteti

Annotatsiya:	Ushbu	maqolada	mehnat	migratsiyasi	jarayonlarini	tartibga	solishda	ishtirok	etuvchi	xalqaro	huquqiy	baza	
va	institutlar	muhokama	qilinadi.	Muallif	mehnat	migratsiyasi	bilan	bog‘liq	xalqaro	huquqning	asosiy	me’yoriy	hujjatlarini,	
shuningdek,	ushbu	kontekstda	turli	xalqaro	institutlarning	rolini	ko‘rib	chiqadi.	Migratsiya	jarayonlarini	samarali	boshqa-
rish	bo‘yicha	davlatlar	va	tashkilotlar	o‘rtasidagi	hamkorlik	mexanizmlari	tahlil	qilingan.	Ishda	mehnat	migratsiyasini	tar-
tibga	solishning	xalqaro	tizimidagi	mavjud	kamchiliklarga	umumiy	nuqtayi	nazar	kiritilgan	va	ularni	yaxshilashning	mumkin	
bo‘lgan	yo‘llari	taklif	etilgan.

Kalit	so‘zlar:	migratsiya	jarayonlari,	mehnat	migranti,	halqaro	migratsiya	tashkiloti,	migratsiya	siyosati,	integratsiya	jaray-
onlari,	noqonuniy	migratsiya.
Abstract:	This	article	examines	the	international	legal	framework	and	institutions	involved	in	regulating	labor	migration	
processes.	The	author	examines	the	main	normative	acts	of	international	law	relating	to	labor	migration,	and	also	exam-
ines	the	role	of	various	international	institutions	in	this	context.	The	mechanisms	of	cooperation	between	states	and	orga-
nizations	for	the	effective	management	of	migration	processes	are	analyzed.	The	work	includes	an	overview	of	existing	
shortcomings	in	the	international	system	for	regulating	labor	migration	and	suggests	possible	ways	to	improve	them.

Key	words:	migration	processes,	 labor	migrants,	 International	Organization	 for	Migration,	migration	policy,	 integration	
processes,	illegal	migration.
Аннотация:	 В	 данной	 статье	 рассматриваются	 международно-правовая	 основа	 и	 институты,	 занимающиеся	
регулированием	процессов	трудовой	миграции.	Автор	исследует	основные	нормативные	акты	международного	
права,	 касающиеся	 трудовой	миграции,	 а	 также	рассматривает	 роль	 различных	международных	институтов	 в	
этом	контексте.	Анализируются	механизмы	сотрудничества	государств	и	организаций	для	эффективного	управ-
ления	миграционными	процессами.	Работа	включает	в	себя	обзор	существующих	недостатков	в	международной	
системе	регулирования	трудовой	миграции	и	предлагает	возможные	пути	их	улучшения.

Ключевые	слова:	миграционные	процессы,	трудовые	мигранты,	Международная	организация	миграции,	миграци-
онная	политика,	интеграционные	процессы,	нелегальная	миграция.

K I R I S H
“Bugungi	kunda	migratsiyaning	oshishi,	ijtimoiy-iqtisodiy,	siyosiy-huquqiy	hamda	aholi	farovonligini	oshirish	

va	 barqaror	 rivojlanishga	 salbiy	 ta’sir	 ko‘rsatuvchi	 iqlim	 va	 haroratning	 keskin	 o‘zgarishi,	 suv	 resurslarining	
kamayishi,	tabiiy	ofatlarning	ko‘payishi	va	qishloq	xo‘jaligi	unumdorligining	pasayishi	kabi	omillar	bilan	bog‘liq”1.	
Hozirgi	kunda	dunyoda	migrantlar	bilan	bog‘liq	muammolarning	siyosiylashuvi,	ular	bilan	bog‘liq	muammolar,	
ushbu	davlatlarda	turli	yo‘llar	bilan	kirib	kelayotgan	migrantlar	hisobiga	ishsizlik	darajasining	yildan-yilga	ortib	
borishiga	sabab	bo‘layotgani,	o‘z	jamiyatidan	uzoqlashishi	makon	va	zamon	nuqtayi	nazaridan	shaxsni	mut-
laqo	o‘zgarishi,	hatto	o‘z	jamiyati	uchun	begonalashuviga	olib	kelishi	mumkinligi,	boshqa	tomondan,	o‘z	jami-
yatining	qadriyatlarini,	an’analarini,	tilini	saqlab	qolishga	urinish	va	harakatlar	u	borgan	joydagi	jamiyat	uchun	
begonaligi,	ushbu	aksioma	jamiyatda	turli	ijtimoiy-siyosiy	muammolarni	vujudga	keltirmokda2.	Shuning	uchun	
ushbu	masalalar	halqaro	huquq	diqqat	markazida	turadi.

BMT	Kotibiyatining	Iqtisodiy	va	ijtimoiy	masalalar	departamenti	ma’lumotlariga	ko‘ra,	bugungi	kunda	dunyo	
bo‘ylab	migrantlar	soni	taxminan	281	million	kishini	tashkil	qiladi.	So‘nggi	bir	necha	o‘n	yilliklarda	migratsiya,	

1	 Shavkat	Mirziyoyev.	Yangi	O‘zbekiston	strategiyasi.	–	T.,	“Ozbekiston”	nashriyoti,	2021.	–	B.	443.
2	 Muydinov	D.N.	Hozirgi	zamon	migratsion	 jarayonlarning	 jamiyat	barqarorligiga	 ta’siri	 (Germaniya	 federativ	 respublikasi	misolida):	

siyosiy	fanlar	bo‘yicha	falsafa	doktori	(PhD)	dissertatsiyasi	avtoreferati/	–	T.,	2019.	–	B.	14.

jumladan,	jo‘nab	ketish	mamlakati	va	boradigan	mamlakatlardagi	siyosiy,	ekologik	va	ijtimoiy-iqtisodiy	o‘zgar-
ishlar	tufayli	 tobora	murakkablashdi3.	Shularni	hisobga	olgan	holda,	hukumatlararo	konferensiyada	“Xavfsiz,	
tartibli	 va	 qonuniy	migratsiya	bo‘yicha	Global	 shartnoma”	 qabul	 qilindi	 va	 u	 keyinchalik	BMT	Bosh	Assam-
bleyasining	2018-yil	dekabrdagi	73/195-sonli	 rezolyutsiyasi	bilan	 tasdiqlandi.	Global	shartnoma	xavfsiz,	 tar-
tibli	va	qonuniy	migratsiya	uchun	hamkorlik	asosini	belgilaydi.	Jumladan,	u	10	ta	asosiy	yo‘nalish	tamoyillari,	
tegishli	harakatlar	bilan	bog‘liq	23	ta	maqsad	va	ularni	amalga	oshirish,	kuzatish	va	ko‘rib	chiqish	jarayonlarini	
hamda	Birlashgan	Millatlar	 Tashkiloti	 tizimi	 tomonidan	 qo‘llab-quvvatlash	 bo‘yicha	 ko‘rsatmalarni	 o‘z	 ichiga	
oladi.	Shu	bilan	birga,	hisobotda	qayd	etilishicha,	“migratsiya	tizimlari	qachonki	yaxshilab	o‘ylab	ishlab	chiqilsa	
hamda	yangi	dinamika,	ehtiyojlar	va	voqeliklarga	moslashtirilgan	holda	tartibga	solinsagina	samarali	ishlaydi”4.

M A V Z U G A  O I D  A D A B I Y O T L A R  T A H L I L I
S.	Kastelsning	hisoblashicha	uzoq	muddatli	istiqbolda	transmilliy	mehnat	migratsiyasi	masalalari	bo‘yicha	

xalqaro	hamkorlik,	davlatlar	o‘rtasidagi	o‘zaro	hamkorlik	strategiyasining	muhim	yo‘nalishi	hisoblanadi,	chunki	
ular	 iqtisodiy	 tabaqalanishning	 global	 tizimini	 yaratishdan	 manfaatdordir5.	 Yana	 bir	 tadqiqotchi	 Ye.	 Oster-
gaard-Nilsen	migratsiya	siyosatining	ikki	turi:	qabul	qiluvchi	davlatning	migratsiya	siyosati	va	jo‘natuvchi	davlat-
ning	migratsiya	siyosati	haqida	yozadi6.

D.	N.	Muydinovning	fikricha,	“migratsiya	 jarayoni	 insonlarning	hududiy	harakatlari	natijasida	yuzaga	ke	-
ladigan,	“jo‘natuvchi”	va	“qabul	qiluvchi”	jamiyatning	barcha	sohalarida	rivojlanish	dinamikasini	belgilaydigan	
ikkiyoqlama	 xususiyatga	 ega	 siyosiy	 jarayonning	 bir	 qismidir”7.	 Har	 qanday	 holatda	 ham	 har	 bir	 davlat	 bu	
muam	moga	duch	keladi	va	uni	boshqa	davlatlar	bilan	hamkorlikda	hal	qilishga	majbur.

Mehnat	migratsiyasi	kabi	hodisa	davlatlardan	uni	tartibga	solish	choralarini	ko‘rishni	talab	qiladi	va	bundan	
nafaqat	 donor	 (yuboruvchi)	 davlatlar,	 balki	 retsipiyent	 (qabul	 qiluvchi)	 davlatlar	 ham	 manfaatdor.	 Shuning	
uchun	biz	A.Yastrebovaning	 “migratsiyani	 xalqaro	huquqiy	 tartibga	solish	majmuaviy	harakterga	ega	bo‘lib,	
u	qabul	qiluvchi	(bizning	kursivimiz	–	Z.A.)	davlatlar	hududida	amalga	oshirilishi	lozim,	chunki	bu	holat	ularni	
tartibga	solishning	milliy	qonunchilik	bazasi	bilan	uyg‘unligini	oldindan	belgilab	beradi”8,	–	degan	fikriga	qo‘shil-
maymiz.	Birinchidan,	“xalqaro	huquqiy	tartibga	solish”	atamasining	o‘zi	obyekt	sifatida	nafaqat	bitta	-	mezbon	
-	davlat,	balki	ikki	(yoki	bir	nechta)	davlatlar	o‘rtasida	vujudga	keladigan	munosabatlarni	anglatadi.	Ikkinchidan,	
ko‘pgina	xalqaro	shartnomalarning	mazmuni	shuni	ko‘rsatadiki,	ularning	predmeti	bir	davlat	emas,	balki	barcha	
imzolagan	mamlakatlar	hududida	yuzaga	keladigan	turli	xil	huquqiy	munosabatlardir.

Rivojlanayotgan	mamlakatlar	nuqtayi	nazaridan	xalqaro	mehnat	migratsiyasi	milliy	mehnat	bozorlaridagi	
keskinlikni	pasaytirish,	yuqori	ishsizlik	darajasini	pasaytirish	va	daromad	manbalarini	kengaytirish	vositasi	bo‘lib	
hisoblanadi.	Ularning	yondashuviga	ko‘ra	xalqaro	mehnat	migratsiyasi	aholining	qisqarishi,	aholining	qarishi	
va	ishchi	kuchi	yetishmasligi	kabi	demografik	muammolarni	hal	qilishga	yordam	beradi.	Shunday	qilib,	mazkur	
jarayonlar	e’tiborsiz	qoldirib	bo‘lmaydigan	mexanizm	yoki	tizimga	aylandi9.

T A H L I L  V A  N A T I J A L A R
Xalqaro	mehnat	migratsiyasi	xalqaro	mehnat	huquqi	institutlaridan	biri	sifatida	xalqaro	huquqning	umumiy	

tamoyillari	 bilan	 tartibga	 solinadi.	 Ushbu	 tamoyillarni	 o‘z	 ichiga	 olgan	 hujjatlar	 qatoriga	 quyidagilar	 kiradi:	
BMT	Nizomi,	 Inson	huquqlari	umumjahon	deklaratsiyasi,	 Iqtisodiy,	 ijtimoiy	va	madaniy	huquqlar	 to‘g‘risidagi	
xalqaro	pakt,	Fuqarolik	va	siyosiy	huquqlar	to‘g‘risidagi	xalqaro	pakt,	Davlatlarning	do‘stona	munosabatlariga	
oid	1970-yildagi	xalqaro	huquq	tamoyillari	to‘g‘risidagi	deklaratsiya,	1975-yil	YEXHTning	yakuniy	akti.	Ushbu	
universal	halqaro-huquqiy	hujjatlarning	tamoyillari	va	qoidalari	Xalqaro	mehnat	tashkiloti	(XMT),	shuningdek,	
boshqa	tashkilotlarning	bir	qator	konvensiyalari	va	tavsiyalarida	aniqlashtirilgan.

3	 Qarang:	 World	 Migartion	 Report	 2022	 //	 URL:	 https://worldmigrationreport.iom.int/wmr-2022-interactive/.	 –	 murojaat	 sanasi	
02.03.2023.

4	 Глобальный	договор	о	безопасной,	упорядоченной	и	легальной	миграции.	Доклад	Генерального	секретаря	ООН	на	Семьдесят	
пятая	сессия	Генеральной	Ассамблеи	ООН.	//	A/75/542	Distr.:	General	26	October	2020.	/	https://migrationnetwork.un.org/sites/
default/files/docs/russian_0.pdf.	–	мурожаат	санаси	02.03.2023

5	 Castles	S.	The	Factors	That	Make	and	Unmake	Migration	Policies	//	International	Migration	Review.	–	2004.	Vol.	38,	№	3,	Conceptual	
and	Methodological	Developments	in	the	Study	of	International	Migration.	–	P.	872-873.

6	 Ostergaard-Nielsen	Е.	The	Politics	of	Migrants’	Transnational	Political	Practices	//	International	Migration	Review.	–	2003.	Vol.	37,	№	
3,	Transnational	Migration:	International	Perspectives.–	P.	760.

7	 ta’siri	(Germaniya	federativ	respublikasi	misolida):	siyosiy	fanlar	bo‘yicha	falsafa	doktori	(PhD)	dissertatsiyasi	avtoreferati/	–	T.,	2019.	
–	B.	15.

8	 Ястребова	А.Ю.	Международно-правовые	механизмы	регулирования	миграции:	доктринальные	подходы	и	опыт	Российской	
Федерации	//	дисс.	….	доктора	юрид.	наук.	–	Москва,	2019.	–	С.	13.

9	 Kadirova	Z.A.	Managing	uzbek	labor	migration.	//	International	Journal	of	integrated	education.	–	Vol.	3	No.	1	(2020):	IJIE.	Indonesia.
IF.5.08.	–	URL:	https://journals.researchparks.org/index.php/IJIE/article/view/21.	–	мурожаат	санаси	02.03.2022

Natijada	zamonaviy	dunyoda	ko‘p	tomonlama	va	ikki	tomonlama	xalqaro	shartnoma	va	bitimlarni	o‘z	ichiga	
olgan	mehnat	migratsiyasini	xalqaro	huquqiy	tartibga	solish	tizimi	shakllandi.	Ular	turli	nomlarga	ega	bo‘lishi	
mumkin:	“konvensiya”,	“kelishuv”,	“shartnoma”,	“pakt”,	“nizom”,	“deklaratsiya”,	lekin	ularning	mohiyati	xalqaro	
xarakterga	ega	ekanligidadir.

Mehnat	 migratsiyasini	 tartibga	 soluvchi	 ixtisoslashtirilgan	 xalqaro	 hujjatlar	 qatoriga	 BMTning	 “Barcha	
mehnatkash	 migrantlar	 va	 ularning	 oila	 a’zolarining	 huquqlarini	 himoya	 qilish	 to‘g‘risida”gi	 Konvensiyasi,	
“Mehnat	migrantlari	 to‘g‘risida”gi	97-sonli	XMT	konvensiyasi,	 “Migratsiya	sohasidagi	suiiste’molliklar	va	 teng	
imkoniyatlar	va	murojaatlarni	ta’minlash	to‘g‘risida”gi	143-sonli	XMT	Konvensiyasi	kiradi.	BMTning	qochqinlar	
bo‘yicha	Oliy	 komissarligi,	 XMT,	Migratsiya	 siyosatini	 rivojlantirish	 xalqaro	markazi	 kabi	 xalqaro	 tashkilotlar	
migratsiya	sohasida	faoliyat	olib	boradi.

MDH	 doirasida	 imzolangan	 hujjatlarda	 mehnat	 migratsiyasi	 masalalariga	 jiddiy	 e’tibor	 qaratilgan.	 Ular	
orasida	mehnat	migrantlarining	asosiy	huquqlari	va	davlatlar	o‘rtasidagi	bu	boradagi	hamkorlik	yo‘nalishlarini	
belgilab	beruvchi	“Mehnat	migratsiyasi	va	mehnatkash	migrantlarni	ijtimoiy	himoya	qilish	sohasida	hamkorlik	
to‘g‘risida”gi	shartnoma	ham	bor.	Mazkur	shartnomaga	ko‘ra,	mehnat	migranti	bo‘lib	–	jo‘nab	ketayotgan	davlat	
hududida	doimiy	yashovchi	hamda	yetib	boruvchi	davlatda	qonuniy	ravishda	haq	to‘lanadigan	mehnat	faoliyati	
bilan	shug‘ullanuvchi	shaxs	hisoblanadi10.

Yagona	migratsiya	makonini,	 fuqarolarning	 erkin	 harakatlanishi	 va	 umumiy	mehnat	 bozori	 tamoyillarini	
belgilab	bergan	“Mustaqil	Davlatlar	Hamdo‘stligiga	a’zo	davlatlarning	kelishilgan	migratsiya	siyosati	 to‘g‘risi-
dagi	deklaratsiya”ni11	ham	alohida	ta’kidlab	o‘tish	lozim.	“Mustaqil	Davlatlar	Hamdo‘stligiga	a’zo	davlatlarning	
mehnatkash	migrantlari	va	ularning	oila	a’zolarining	huquqiy	maqomi	to‘g‘risidagi	konvensiya”12	katta	ahami-
yatga	ega.	MDH	doirasida	davlatlar	o‘rtasida	mehnat	migratsiyasi	bilan	bog‘liq	ikki	tomonlama	va	ko‘p	tomon-
lama	shartnomalar	tizimi	ham	mavjud.

MDHga	 a’zo	 davlatlar	 migratsiya	 organlari	 rahbarlarining	 faoliyat	 ko‘rsatayotgan	 Kengashi	 migratsiya	
organlarining	 quyidagi	masalalar	 bo‘yicha	 hamkorligini	 ta’minlaydi:	 kelishilgan	migratsiya	 siyosatini	 amalga	
oshirish	 uchun	 shart-sharoitlar	 yaratish;	mehnat	migratsiyasini	 huquqiy	 tartibga	 solish	 (migratsiya	 oqimlari-
ning	hajmi,	yo‘nalishlari	va	 tarkibi);	umumiy	mehnat	bozorini	shakllantirish,	 ishchi	kuchining	erkin	harakatla-
nishi	uchun	sharoit	yaratish;	migrantlarning	jamiyatga	integratsiyalashuvini	ta’minlash	va	qabul	qiluvchi	davlat	
qonunchiligi,	tili	va	madaniyatiga	hurmatli	munosabatni	shakllantirish;	noqonuniy	migratsiyaga	qarshi	kurash;	
pasport	va	viza	hujjatlarining	himoyasi	va	ishonchliligini	ta’minlash.

“Mehnatkash	 migrant”	 tushunchasi	 xalqaro	 tashkilotlarning	 bir	 qancha	 hujjatlarida	 mustahkamlangan.	
Masa	lan,	Xalqaro	Mehnat	Tashkilotining	143-sonli	“Migratsiya	sohasidagi	suiiste’mol	qilish	va	mehnat	migrant-
lari	uchun	imkoniyat	va	muomala	tengligi	to‘g‘risida”gi	Konvensiyasining	11-moddasida	“mehnat	migranti”	ata-
masi	har	qanday	turdagi	ishga	joylashish	maqsadida	bir	mamlakatdan	boshqasiga	ko‘chib	o‘tuvchi,	o‘z	mab-
lag‘lari	hisobiga	ishlamaydigan	va	mamlakatga	mehnat	migranti	sifatida	qonuniy	ravishda	kirgan	har	qanday	
shaxsni	o‘z	ichiga	oladi13.

Xalqaro	mehnat	 tashkilotining	mehnat	migrantlari	 to‘g‘risidagi	 86-sonli	 tavsiyanomasining	 1-moddasiga	
muvofiq,	 “mehnat	migranti”	atamasi	 “o‘z	mablag‘lari	hisobidan	 tashqari,	mehnat	qilish	maqsadida,	bir	mam-
lakatdan	boshqasiga	ko‘chib	o‘tuvchi	shaxs”	degan	ma’noni	anglatadi,	mazkur	atama	“qonuniy	ravishda	mehnat	
migranti	sifatida	qabul	qilingan	har	qanday	shaxsga	nisbatan	qo‘llaniladi14”.

Birlashgan	Millatlar	Tashkilotining	“Barcha	mehnatkash	migrantlar	va	ularning	oila	a’zolarining	huquqlarini	
himoya	qilish	to‘g‘risidagi	konvensiyasi”ning	1-moddasiga	muvofiq,	“mehnatkash	migrant”	atamasi	“u	fuqarosi	
bo‘lmagan	mamlakatda	haq	to‘lanadigan	faoliyat	bilan	shug‘ullanadigan,	amalga	oshirilayotgan	yoki	shug‘ul-
langan	 shaxsni	 anglatadi”15.	 	 Ushbu	 konvensiya	mehnat	migrantlarini	 bir	 necha	 toifalarga	 ajratish	 imkonini	
beruvchi	bir	qator	ta’riflarni	beradi:

●	 “chegara	 ishchisi”,	ya’ni	qo‘shni	davlatda	doimiy	yashash	 joyini	saqlab	qolgan,	odatda	har	kuni	yoki	
kamida	haftasiga	bir	marta	u	yerga	qaytib	keladigan	migrant;

10	 Соглашение	 о	 сотрудничестве	 в	 области	 трудовой	 миграции	 и	 социальной	 защиты	 трудящихся-мигрантов:	 Москва,	 15.	
04.1994	г.//	URL:	http://docs.pravo.ru/document/view/18494294/.	–	мурожаат	санаси	02.03.2022

11	 Декларация	о	согласованной	миграционной	политике	государств	–	участников	Содружества	Независимых	Государств	//	URL:	
http://cis.minsk.by/reestrv2/doc/2289#text.	–	мурожаат	санаси	02.03.2022

12	 Конвенция	о	правовом	статусе	трудящихся-мигрантов	и	членов	их	семей	государств	–	участников	Содружества	Независимых	
Государств	от	14.11.2008	года.//	URL:	http://www.cis.minsk.by/reestr/ru/index.html#reestr/view/text?doc=2554.	–	мурожаат	санаси	
02.03.2022

13	 Конвенции	и	рекомендации,	принятые	Международной	конференцией	труда	–	Женева:	Международное	бюро	труда,	1991.	–	
Т.	II.	1957–1990.	–	С.1783.

14	 Конвенции	и	рекомендации,	принятые	Международной	конференцией	труда	–	Женева:	Международное	бюро	труда,	1991.	–	
Т.	I.	1919–1956.	–С.982

15	 Международная	Конвенция	о	защите	прав	всех	трудящихся-мигрантов	и	членов	их	семей	(принята	резолюцией	Генеральной	
Ассамблеи	Организации	Объединенных	наций	№	45/158	от	18	декабря	1990	года	//	URL:	http://constitution.garant.ru/act/right/
megdunar/2561306/.	–	мурожаат	санаси	02.03.2022

●	 “mavsumiy	ishchi”,	ya’ni	ishi	tabiatan	mavsumiy	sharoitga	bog‘liq	bo‘lgan	va	faqat	yilning	bir	qismida	
bajariladigan	ishchi	migrantga	nisbatan	qo‘llaniladi;

●	 “ish	faoliyati	ko‘chib	yurish	bilan	bog‘liq	bo‘lgan	ishchi”,	ya’ni	odatda	bir	davlatda	istiqomat	qilgan	holda,	
o‘z	 ishining	 tabiati	 bo‘yicha	boshqa	davlat	 yoki	 davlatlarga	qisqa	muddatga	 ko‘chib	 o‘tishga	majbur	
bo‘lgan	migrant;

●	 “loyihadagi	ishchi”,	ya’ni	ishlayotgan	davlatga	faqat	ish	beruvchining	shu	davlatida	amalga	oshirilgan	
muayyan	loyihada	ishlash	uchun	belgilangan	muddatga	qabul	qilingan	migrant;

●	 “maqsadli	bandlik	ishchisi”,	ya’ni	maqsadli	ishga	qabul	qilingan	migrant:

a)	 ish	beruvchi	tomonidan	muayyan	funksiyalar	yoki	majburiyatlarni	bajarish	uchun	cheklangan	va	belgi-
langan	muddatga	ishga	joylashuvchi	davlatga	yuborilgan;

b)	 cheklangan	va	ma’lum	vaqt	davomida	kasbiy,	 tijorat,	 texnik	yoki	boshqa	maxsus	ko‘nikmalarni	 talab	
qiladigan	ishlarni	bajaradigan;

d)	 ish	beruvchining	iltimosiga	ko‘ra,	ish	beruvchi	davlatda	cheklangan	va	ma’lum	vaqt	davomida	vaqtin-
chalik	yoki	qisqa	muddatli	ishlarni	bajaradigan	va	shu	yilning	oxirida,	agarda	ushbu	aniq	funksiyalar	yoki	
majburiyatlarni	endi	bajarmasa	yoki	ushbu	ish	bilan	shug‘ullanmasa,	undan	oldinroq	davlatni	tark	etishi	
kerak	bo‘lgan	shaxs;

●	 “o‘z-o‘zini	ish	bilan	ta’minlovchi	(o‘z-o‘zini	banl	qilgan)	ishchi”,	ya’ni	mehnat	shartnomasi	bo‘yicha	ish-
lashdan	tashqari	haq	to‘lanadigan	faoliyat	bilan	shug‘ullanadigan	va	bunday	faoliyat	orqali	o‘z	hayotini	
ta’minlaydigan,	 odatda,	mustaqil	 ravishda	 yoki	 o‘z	 oila	 a’zolari	 bilan	 birgalikda	 ishlaydigan	migrant,	
shuningdek,	 ish	beruvchi	davlatning	amaldagi	qonunchiligiga	yoki	 ikki	yoki	ko‘p	 tomonlama	shartno-
malarga	muvofiq	o‘zini	o‘zi	band	qilgan	ishchi	deb	e’tirof	etilgan	boshqa	har	qanday	migrant.

Shuningdek,	“Mehnat	migrantlarining	huquqiy	maqomi	to‘g‘risidagi	Yevropa	Konvensiyasi”da,	“mehnatkash	
migrant”	bir	ahdlashuvchi	 taraf	 tomonidan	o‘z	hududida	haq	to‘lanadigan	 ishlarni	bajarish	uchun	yashashga	
ruxsat	berilgan,	boshqa	ahdlashuvchi	tomon	fuqarosini	anglatuvchi	ta’rif	mustahkamlangan16.

Migrantlarning	huquqiy	maqomini	aniqlash	muammosi	hozirda	ham	olimlar,	ham	amaliyotchilar	tomonidan	
faol	 muhokama	 qilinmoqda.	 Munozaralar,	 birinchi	 navbatda,	 migrantlarning	 muayyan	 toifasining	 huquqiy	
maqomining	o‘ziga	xos	mazmuni	to‘g‘risida	olib	boriladi.	Afsuski,	mehnat	migrantlarining	huquqiy	maqomida	
aholining	boshqa	toifalariga	nisbatan	qanday	xususiyatlari	borligi	haqida	haligacha	kelishuv	mavjud	emas,	bu	
esa	ularni	alohida	huquqiy	maqomga	ajratish	zarurligi	haqida	gapirish	imkonini	beradi.

X U L O S A
Ko‘rinib	turibdiki,	boshqa	davlatda	mehnat	faoliyati	bilan	shug‘ullanadigan	shaxsning	migratsiya	harakati	

uning	o‘z	mamlakatida	mavjud	bo‘lgan	huquqiy	maqomining	o‘zgarishiga	olib	keladi	va	bu	uning	maqomining	
muhim	belgisidir.	“Migrantning	maxsus	huquqiy	maqomi	migrantlarning	(qochoq,	ichki	ko‘chirilgan	shaxs,	chet	
ellik	ishchi	va	boshqalar)	tur	farqiga	bog‘liq	bo‘ladi	va	qo‘shimcha	huquq	va	majburiyatlardan	iborat	bo‘ladi17”.	
Mehnat	migrantlari	o‘zlari	 fuqarosi	bo‘lgan	davlat	hududidan	 tashqarida	bo‘lgan	holda,	bir	 tomondan,	qoida	
tariqasida,	 fuqarolik	 holatiga	 nisbatan	 huquq	 va	 majburiyatlarini	 saqlab	 qoladilar,	 ikkinchi	 tomondan,	 ular	
qo‘shimcha	qabul	qiluvchi	davlatning	mehnat	migrantlariga	aylanish	majburiyatlari	bilan	bog‘liq	ravishda	ma’lum	
huquq	va	majburiyatlarga	ega	bo‘ladilar.

Ko‘rib	chiqilgan	ta’riflarni	tahlil	qilish	asosida	mehnat	migrantlarining	huquqiy	holatining	xalqaro	huquqiy	
hujjatlarda	 aks	 ettirilgan	 ikkita	 muhim	 xususiyatini	 ajratib	 ko‘rsatish	 mumkin.	 Birinchidan,	 mehnat	 migranti	
maqomi	 nafaqat	 ishlaydigan	 fuqarolarga,	 balki	 endigina	 ishga	 kirishayotgan	 shaxslarga	 ham	 taalluqlidir,	
ikkinchidan,	 noqonuniy	 migrantlar	 ham	mehnat	 migrantlari	 sifatida	 tasniflanishi	 mumkin,	 chunki	 ta’rifda	 bu	
shaxs		lar	 toifasiga	 faqat	 qonuniy	 ravishda	 mehnat	 faoliyati	 bilan	 shug‘ullanuvchi	 shaxslar	 kiritilishi	 mumkin	
ekanligini	ko‘rsatmaydi.

16	 Қаранг:	Европейская	Конвенция	о	правовом	статусе	трудящихся-мигрантов	(заключена	в	г.	Страсбург	24	ноября	1977	года)	//	
URL:	//	http://hrlibrary.umn.edu/euro/Rets93.html.	–	мурожаат	санаси	02.03.2022

17	 Хабриева	Т.Я.	Миграционное	право	как	структурное	образование	российского	права	//	Журнал	российского	права.	–	2007.	№	
11.	-	С.	15.

